
Propst Konrad und Konvent von Hofen verkaufen dem Frauenkloster
Buchhorn eine Wiese.

Buchhorn, 1293. Mai 24.

In dem namen unsers herren Jesu Christi. Amen. Allen den die disen brief
lesent oder hoerent lesen, kunde ich Chinrat der bropst von Hove bi Btichorn
und alre der convent des selben closters, daz wir ainmititecliche und mit rate
unsers lieben herren und ewirdigen vaters abte Hermans von Winegarten und
unserre herren des selben conventes habin gigeben unser aigen die wise, die
die swestra des conventes von Btlichorn von uns heton etwie mainich jare
umbe ainen zins als si do gedingen mahton minre oder mere, habin gigeben
den selben swestron in rehter koffes wise ze ainem rehten aigen iemer mere
ewiclich ze bisizzenne und ze heinne mit allem rehte und mit aller ehafti, also
wirs von alter bisessen und gihebt habin, und 6ch den zehenden, der uns ze
rehte gevallen moéhte als von andern wisen, die wir drumbe habin ligende,
daz si den selben haben son umbe zehendehalp phunt phenninge, der wir
och von in gewert sin, und mit dem selben giite virkomen wir die not, die
wir heton ze den selben ziten von gulte und daz wir 6ch spise miisen koffen.
§ Und verzihen uns vir uns und vir unser nach komen alles rehtes und alr
ansprache, die uns gevalle mahte an gaislichem alde an weltelichem gerihte.
Und daz in dis staite belibe, dar umbe geben wir in disen brief gesigelten
und gevesteten mit den insigeln unsers ewirdigen herren und vaters abte
Hermans von Winegarten und des selben conventes und 6ch mit dem unsern,
wan unser convent von Hoven nit aigens insigels hat. § Wir abte Herman
und unser convent und bropst Chunrat von Hove geben unseri insigel an
disen brief ze ainem offennen urkiunde alre dierre dinge und ze ainer ewiger
sicherhait.

Dis geshach ze Buchorn an dem kilchof, an dem ahtoden tage ze phingsten,
do von gotes gebtirte warent tusent jare zwai hundert jare ninzech jar und dri.
Gezige die dis sahent und horten sint: brider Ulrich von Uberlingen, brider
Hainrich von Misskilch der Predier ordens, herre Herman von Saldenhorn,
herre Hainrich der helfer ze Itenhusen, Hainrich Muris der alte, Herman der
Loeser, Hainrich von Ufhoven, Ulrich der smit, Alwich, Ulrich der Huker,
Ulrich Eigen, Ulrich der Briigel und ander lite vil, den man wol geloben sol.

Textabdruck folgt dem Original.

An blau- und weifsleinenen Litzen zwei spitzovale Siegel, 1) des Abts von Weingar-
ten, s. WUB, Bd. VIII, S. 182, Nr. 2901. 2) c. 42, 26 mm., der stehende Propst, mit
beiden Hénden ein Buch vor die Brust haltend; Umschrift: + . S . C . PREPOS .
.1.DE . HOVEN.

Uberlieferung und Publikationen

Lagerort:
HStA Stuttgart

Signatur/Titel des Originals:
B471 U8

Uberlieferung und Textkritik:
Original. Abschrift: HStA Stuttgart B 458 Bii 1 in ,,de origine...“, S.
69, Eintrag im Rep. auf S. 328.

Regesten:
Rief: Buchhorner Urkunden, S. 1, Nr. 2.

Weitere Angaben

Sprache:
Deutsch

Ausstellungsort:
Buchhorn

Ortsindex:
Aufhofen Wiistung (23465)
Aufhofen, Gailingen am Hochrhein, KN, W
Friedrichshafen FN
Friedrichshafen Gemeinde (17846)
Hofen Wohnplatz (17871)
Hofen, Friedrichshafen, FN
Ittenhausen Wohnplatz (17346)
[ttenhausen, Langenenslingen, BC
Mefkirch Wohnplatz (21186)
Mefkirch, SIG
Soldenhorn Wohnplatz (19093)
Soldenhorn, Bad Wurzach, RV
Weingarten Wohnplatz (20565)

Weingarten, RV
Uberlingen Wohnplatz (18447)
Uberlingen, FN

